
	1. ՀՀ արդարադատության նախարարություն

	20.06.2023թ.

	
	N 01/27.2/30138-2023

	««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ և գնման պայմանագրերում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում, անհիմն կրկնությունից խուսափելու համար, «և Հայաստանի Հանրապետության կառավարության 2022 թվականի հոկտեմբերի 13-ի N 1593-Ն որոշման 3-րդ կետի» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Ընդունվել է: Նախագիծը խմբագրվել է:

	2. ՀՀ ֆինանսների նախարարություն

	23.06.2023թ.

	
	N 01/9-1/12422-2023

	ՀՀ վարչապետի աշխատակազմի ղեկավարի 19.06.2023թ. N 02/16.4/20835-2023 գրությանը կից ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ և գնման պայմանագրերում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2023թ. պետական բյուջեում կատարել 18,845,083.0 հազար դրամի վերաբաշխում և այդ գումարն ուղղել պետական նշանակության 25 ավտոճանապարհների և 1 տրանսպորտային օբյեկտի հիմնանորոգմանը, հայտնում ենք հետևյալը.
1. Նախագծով առաջարկվում է.
1.1 «1049. Ճանապարհային ցանցի բարելավում» ծրագրի «21002. Տրանսպորտային օբյեկտների հիմնանորոգում» միջոցառման գծով չբաշխված մնացորդային 4,043,069.9 հազար դրամն ամբողջությամբ վերաբաշխել և ուղղել «21001. Պետական նշանակության ավտոճանապարհների հիմնանորոգում» միջոցառմանը։
Հարկ է նշել, որ ՀՀ 2023թ. պետական բյուջեով 21002 միջոցառման գծով նախատեսված գումարի նկատմամբ մնացորդային գումարը (վերը նշված վերաբաշխման արդյունքում) կկազմի 725,466.9 հազար դրամ կամ նախատեսված գումարի 15.2 տոկոսը։
 Այս պարագայում պարզաբանման անհրաժեշտություն ունի 21002 միջոցառման գծով 2023թ. բյուջետային գործընթացի ժամանակ 4,768,536.8 հազար դրամի հայտ ներկայացնելու և ներկայում նվազեցնելու հանգամանքը։









1.2 Վերը նշված ծրագրի 11012. Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում, 11016. Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60 կմ-ի համակարգում և կառավարում և 11017. Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների համակարգում և կառավարում միջոցառումների գծով նախատեսված գումարներից կատարել 4,011,272.0 հազար դրամի վերաբաշխում, սակայն Նախագծին կից չեն ներկայացվել առաջարկվող նվազեցումների վերաբերյալ համապատասխան հիմնավորումները: Հարկ է նշել, որ նշված միջոցառումների շրջանակներում նախատեսվում են իրականցնել հողերի օտարման և տարաբնակեցման աշխատանքներ, որոնք ֆինանսավորվում են բացառապես ՀՀ կառավարության համաֆինանսավորման հաշվին և եթե նշված աշխատանքները չեն իրականացվելու, ապա առաջացած տնտեսումներն (ներառյալ մնացորդային գումարները) անհրաժեշտ է վերադարձնել ՀՀ կառավարության պահուստային ֆոնդ: Հակառակ պարագայում անհրաժեշտ է ներկայացնել մինչև տարեվերջ նվազեցվող գումարների վերականգնման անհրաժեշտության վերաբերյալ տեղեկատվություն։ 




















1.3 «1212. Տարածքային զարգացում» ծրագրի ՀՀ կառավարության պատվիրատվությամբ նախատեսված «12007. ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառման չբաշխված 13,022,316.3 հազար դրամից 3,400,00.0 հազար դրամը վերաբաշխել և ուղղել 21001 միջոցառմանը։
Այս պարագայում առաջարկում ենք գնահատել մինչև բյուջետային տարվա ավարտը 12007 միջոցառման գծով հնարավոր կարիքները և գնահատման արդյունքներով ֆինանսական միջոցները չբավարարելու պարագայում հստակեցնել թե հետագայում ինչ միջոցների հաշվին պետք է իրականացվեն ՀՀ համայնքների տնտեսական և սոցիալական ենթակառուցվածքների զարգացմանն ուղղված 2023թ. նախատեսվելիք սուբվենցիոն ծրագրերը։
Ուստի հաշվի առնելով վերը նշվածը, առաջարկում ենք համապատասխան պարզաբանումների առկայության պարագայում նվազեցվող գումարներն ուղղել ՀՀ կառավարության պահուստային ֆոնդ, որից հետո իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում անդրադառնալ ՀՀ կառավարության պահուստային ֆոնդից գումարի հատկացման հարցին՝ այն քննարկելով նաև ՀՀ կառավարության առաջնահերթությունների համատեքստում:
	









1.1 21002 միջոցառման գծով նախատեսված գումարը ներկայում նվազեցնելու հանգամանքը պայմանավորված է մի շարք տրանսպորտային օբյետների շինարարական աշխատանքների ձեռքբերման համար մինչ օրս հայտարարված մրցույթների չկայացմամբ, ուստի ներկայումս նշված միջոցները նպատակային օգտագործման անհրաժեշտությունից ելնելով նպատակահարմար է համարվել դրանք ուղղել որոշ ճանապարհահատվածների հիմնանորոգման աշխատանքներին, որոնց համար արդեն առկա են կնքված պայմանագրեր։

1. 2 Տեղեկացնում ենք, որ Քաջարան-Ագարակ 11012 և Քաջարանի թունել 11017 միջոցառումներով նախատեսված հողերի օտարման և տարաբնակեցման ծրագրերի իրականացումը պայմանավորված է նաև հանրության գերակա շահ ճանաչվող որոշումներով, որոնց մի մասը հաստատվել է և ընթանում է ծանուցման գործընթացը: Փաստացի փախհատուցումների գործընթացի երկրորդ փուլը կսկսի 3-րդ եռամսյակից: Միևնույն ժամանակ ընթացքի մեջ են նոր ազդակիր հողացանկերի կազմումը, որոնք նույնպես պետք է ճանաչվեն հանրային գերակա շահ: Հաշվի առնելով գործընթացի ժամկետայնությունը, առաջացել են տնտեսումներ, որոնք ենթարկվել են վերաբաշխման՝  2,511,272 հազար ՀՀ դրամի չափով:
11016 Սիսիան-Քաջարան միջոցառումով նախատեսված հողերի օտարման և տարաբնակեցման շրջանակը և ծրագիրը գտնվում են պատրաստման փուլում: Ֆինանսավորող բանկի կողմից հաստատումները ստանալուց հետո պետք է ուղարկվի ՀՀ կառավարություն՝ ուսումնասիրության և հաստատման համար: Ուստի գումարների արդյունավետ օգտագործման համար առաջարկվել է կատարել վերաբաշխում՝ 1,500,000.0 հազար ՀՀ դրամի չափով:

1․3 Ելնելով ներկայիս առաջնահերթությունից անհրաժեշտություն է առաջացել նշված միջոցներն ուղղել ճանապարհաշինության ոլորտին։ Տարվա ընթացքում ՀՀ տարածքային կառավարման և ենթակառուցվածքների նախարարության կողմից իրականացվող մյուս ծրագրերի գծով առաջացած տնտեսումները կուղղվեն սուբվենցիոն ծրագրերի իրականացմանը։

	2. Նախագծի 2-րդ կետի 1-ին ենթակետով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել ՏԿԵՆ-ՀԲՄԱՇՁԲ-2022/4Շ-3 պայմանագրում՝ ավելացնելով վերջինով նախատեսված աշխատանքների ծավալը պայմանագրի գնի 15 տոկոսի չափով և աշխատանքների կատարման համար սահմանելով ժամկետ 50 օր՝ չկիրառելով ՀՀ կառավարության 04.05.2017թ. N 526-Ն որոշման N 1 հավելվածի 33-րդ կետի 11-րդ, 14-րդ ենթակետերի և 56-րդ կետի 2-րդ ենթակետի պահանջները, իսկ 2-րդ ենթակետով նախատեսվում է փոփոխություն կատարել ՏԿԵՆ-ՀԲՄԱՇՁԲ-2021/39Շ պայմանագրում՝ վերջինով նախատեսված աշխատանքների փոխարինումն այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցում պայմանագրի գնի 30 տոկոսը՝ պայմանագրի 3.1.2 կետի համաձայն տրամադրելով աշխատանքների կատարման համար 35-օրյա ժամկետ՝ հաշված սույն որոշման հիման վրա կողմերի միջև կնքվող համաձայնագիրն ուժի մեջ մտնելու օրվանից՝ չկիրառելով ՀՀ կառավարության 04.05.2017թ. N 526-Ն որոշման N 1 հավելվածի 33-րդ կետի 11-րդ և 14-րդ ենթակետերի, 56-րդ կետի 3-րդ և 4-րդ ենթակետերի ու պայմանագրի 6.2-րդ կետի պահանջները:
Հարկ է նշել, որ ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա/ շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ/ կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
Ելնելով վերոնշյալից գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում նախագծող և փորձաքննություն իրականացնող ընկերությունների նկատմամբ պետք է կիրառվեին դրանցով նախատեսված պատասխանատվության միջոցներ:
	2․ Չի ընդունվել: 
1-ին ենթակետի մասով առաջարկվող փոփոխությունները շինարարական աշխատանքների կատարման ընթացքում նախագծային շեղումներ չեն այլ լրացուցիչ աշխատանքներ են, որի իրականացման համար Գավառ համայնքի ղեկավարը գրություններով դիմել է ՀՀ տարածքային կառավարման և ենթակառուցվածքների նախարարությունը (այսուհետ՝ Նախարարություն) և խնդրել՝ համայնքի Ազատության փողոցի բազմաբնակարան շենքերի հետիոտների համար նախատեսված կանգառի և Գավառի բժշկական կենտրոնին հարող հատվածներում կառուցել 2 ավտոկայանատեղիներ, մայթերի որոշ հատվածներում սալիկների փոխարեն կառուցել սիզամարգեր, Ազատության փողոցի ավտոճանապարհի երկկողմանի բաժանող հատվածում (շուրջ 200 գծամետր) կառուցել սիզամարգ, ինչպես նաև իրականացնել դեպի «Գավառի թիվ 5 հիմնական դպրոց» ՊՈԱԿ տանող փողոցի (ներառյալ մայթերը), «Գավառի թիվ 1 հիմնական դպրոց» ՊՈԱԿ տանող Դեմիրճյան փողոցի մի հատվածի (ներառյալ մայթերը), Գավառի բժշկական կենտրոն տանող Միքայելյան փողոցի մի հատվածի (ներառյալ մայթերը), Ազատության 1-ին և 2-րդ նրբանցքների հիմնանորոգման աշխատանքներ: Նշված առաջարկությունները քննարկվել են նախագծող կազմակերպության հետ և Նախարարությունը առաջարկել է տվյալ ավտոճանապարհի հիմնանորոգման նախագծանախահաշվային փաստաթղթերում կատարել փոփոխություններ:
2-րդ ենթակետի մասով  հայտնում ենք, որ շինարարական աշխատանքների մեկնարկից հետո Մարտունու համայնքի ղեկավարը դիմել է Նախարարությանը խնդրելով  փոփոխություններ կատարելու Մյասնիկյան փողոցի մայթերի կառուցման համար առկա նախագծանախահաշվային փաստաթղթերում և ըստ նախագծի նախատեսված, մայթերի և գոյություն ունեցող ճանապարհի միջանկյալ հատվածի ասֆալտապատման աշխատանքների փոխարեն իրականացնել ավազակոպճային ծածկ, նկատի ունենալով, որ գոյություն ունեցող ճանապարհահատվածը առաջիկայում նախատեսվում է վերակառուցել, ինչպես նաև առաջարկվել է նախագծով ի սկազբանե նախատեսված բազալտե սալիկները փոխարինել այլ չափի բազալտե սալիկներով:  Նշված առաջարկությունները քննարկվել են նախագծող կազմակերպության հետ և Նախարարությունը առաջարկել է տվյալ ավտոճանապարհի հիմնանորոգման նախագծանախահաշվային փաստաթղթերում կատարել փոփոխություններ:


	3. Նախագծում առկա խմբագրական բնույթի թերությունների կապակցությամբ հայտնում ենք հետևյալը.
ա/ 1049 ծրագրի 11012 և 21002 միջոցառումների մասով նվազեցումները հնարավոր չէ կատարել, քանի որ Նախագծով առաջարկվող փոփոխության արդյունքում առաջին կիսամյակի ճշտված չափաքանակները կգերազանցեն ինն ամսվա և տարեկան ճշտված չափաքանակներին։ Բացի այդ 11012 միջոցառման գծով բյուջետային ծախսերի տնտեսագիտական դասակարգման Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ հոդվածի մնացորդը բավարար չէ նվազեցումը առաջարկվող չափով իրականացնելու համար,
բ/ Նախագծի N 1 հավելվածում նշված 1049 ծրագրի 11012 և 11016 միջոցառումների նկարագրություններն առաջարկում ենք ճշտել՝ համապատասխանեցնելով ՀՀ 2023թ. պետական բյուջեով հաստատված միջոցառումների նկարագրություններին, 
գ/ առաջարկում ենք Նախագծի NN 7 և 8 հավելվածներում ներկայացնել 1049 ծրագրի 21002 միջոցառման գծով արդյունքային չափորոշիչների մասով փոփոխությունները, ինչպես նաև վերանայել նույն ծրագրի 11017 միջոցառման «Հողերի օտարում, շահառուների քանակ» արդյունքային չափորոշիչի ինն ամսվա ցուցանիշը՝ հաշվի առնելով վերջինիս գծով առկա մնացորդը։
	


ա/ Ընդունվել է: Նախագծի ընդունումը հետաձգվել է մինչև ինն ամսվա սկիզբ:





բ/ Ընդունվել է: Նախագիծը խմբագրվել է:

գ/ Ընդունվել է: Նախագիծը խմբագրվել է:



